UniversidajVigo

REGULAMENTO PARA A REALIZACION DO TRABALLO DE FIN DE GRAO

(Aprobado no Consello de Goberno o 15 de xufio de 2016 e modificado o 13 de novembro de 2018)

PREAMBULO

O Real decreto 1393/2007 do 29 de outubro polo que se establece a ordenacion dos ensinos
universitarios oficiais, dispén no capitulo Il “Ensinos universitarios oficiais de grao”, artigo
12.3, que os ensinos de grao concluiran “coa elaboracion e defensa dun traballo de fin de
grao”. O apartado 7 deste mesmo artigo dispon que “O traballo de fin de grao tera entre 6 e
30 créditos, debera realizarse na fase final do plan de estudos e estar orientado & avaliacion
de competencias asociadas ao titulo”. No anexo 1 do citado real decreto establécense as
caracteristicas e 0s requirimentos da memoria de verificacion, documento que supoén “o
proxecto que constitle o compromiso da institucion sobre as caracteristicas do titulo e as
condicions en gue se van desenvolver as ensinanzas”. No seu apartado 5 queda clara a total
integracién do traballo fin de grao na estrutura das ensinanzas. Asi mesmo, no apartado 8 do
devandito anexo noméase o traballo de fin de grao como un dos posibles procedementos que
debe usar a universidade para valorar os resultados obtidos no marco de competencia
establecido.

O Real Decreto 861/2010, do 2 de xullo, que modifica o RD 1393/2007, do 29 de outubro, polo
gue se establece a ordenacion dos ensinos universitarios oficiais, da unha nova redaccion ao
artigo 6 referido ao recofiecemento e transferencia de créditos e sinala: “en todo caso non
poderan ser obxecto de recofiecemento os créditos correspondentes aos traballos de fin de
grao e mestrado”.

Neste contexto, cos criterios definidos polos reais decretos, correspondelle a cada
universidade, en exercicio da slUa autonomia, establecer as normas que lle sirvan de
regulacién ao traballo de fin de grao.

A presente normativa desefia o marco xeral para o desenvolvemento dos traballos de fin de
grao na universidade de Vigo e as suas finalidades son:

-Unificar os procedementos que faciliten o seu desenvolvemento e a xestion administrativa

-Procurar que, considerando as particulares caracteristicas que o traballo de fin de grao ten
entre as materias das titulaciéns, se mantefia a sUa integracién na estrutura das ensinanzas.

-Garantirlle ao alumnado que a elaboracion, defensa e avaliacién do seu traballo de fin de
grao pode desenvolverse de maneira axeitada.

Mais al6 do marco definido nesta normativa, en atencion as peculiaridades das titulacions de
grao que tefla adscritas, cada centro establecera a sua propia regulacion interna para o
desenvolvemento do traballo de fin de grao, con observancia da debida publicidade da norma.

REGULAMENTO

Artigo 1. Do obxecto deste regulamento.

A presente normativa recolle as directrices xerais relativas & definicion, elaboracion, defensa,
avaliacion e tramitacion administrativa dos traballos de fin de grao.

Artigo 2. Do ambito de aplicacion.

1.

As previsions contidas na presente normativa aplicaranselle aos traballos de fin de grao
correspondentes aos titulos de grao da Universidade de Vigo.

. No caso dos titulos oficiais de grao de caracter interuniversitario, este regulamento s6 se

lle aplicar4 ao estudantado matriculado na Universidade de Vigo, agas que o convenio
regulador do titulo correspondente estableza outras disposicidns ao respecto.

O traballo de fin de grao nos titulos que habilitan para o exercicio de actividades
profesionais reguladas rexerase polo disposto na orde que estableza os requisitos para a
verificacién do correspondente titulo, sen prexuizo da aplicacién, con caracter subsidiario,
do presente regulamento.

O contido desta normativa compleméntase co resto de normativas e procedementos da
Universidade de Vigo en vigor ou que se puidesen aprobar referidas ao desenvolvemento
e xestion da docencia, en tédolos seus ambitos, das titulacions oficiais da Universidade de
Vigo.

. Cada centro desenvolvera o presente regulamento nunha normativa interna aprobada pola

Xunta de Centro para adecualo &s caracteristicas propias de cada un dos titulos oficiais de
grao que se impartan nel. En calquera caso, as normas que establezan os centros deberan
ser publicas e axeitadas ao disposto neste regulamento e nas memorias de verificacion
das titulacions.

. As tarefas de titorizacion, avaliacion e cualificaciéon dos traballos de fin de grao forman parte

das obrigas docentes do profesorado, excepto o valedor ou valedora universitario, que
estara eximido de ditas obrigas. A Universidade de Vigo establecera a forma do seu
recofiecemento.

Artigo 3. Da definicién do traballo fin de grao.

1.

2.

O traballo de fin de grao forma parte como modulo, materia ou disciplina do plan de estudos
de todo titulo oficial de grao. No seu desefio debe preverse que a sua elaboracion,
avaliacion e cualificacion tefian lugar dentro do periodo previsto para realizar os estudos.

O traballo de fin de grao é un traballo persoal e orixinal tanto no titulo como nos contidos
gue cada estudante realizar4 de maneira autbnoma baixo titorizacion docente, e debe

7.

permitirlle mostrar de forma integrada a adquisicibn dos contidos formativos e as
competencias asociadas ao titulo. En ningln caso pode ser un traballo presentado con
anterioridade polo/a estudante nalgunha materia de calquera titulacion nesta ou noutra
universidade, ainda que pode integrar ou desenvolver traballos feitos nas actividades
doutras materias da titulacion.

O feito de que o traballo de fin de grao sexa un labor persoal non exclie que, para
desenvolver unha proposta de envergadura suficiente, poidan participar varios/as
estudantes, cada quen cunha parcela precisa da tarefa global. Este feito serd autorizado
pola coordinacion da titulacion ou polo 6rgano que estableza a normativa interna do centro
onde o alumnado estea matriculado. Neste caso o alumnado implicado nun mesmo traballo
compartira a persoa titora e podera ter o mesmo tribunal de avaliacion, mentres que a
presentacion, defensa e avaliacion seran individuais.

. Cada estudante ten dereito ao recofiecemento da autoria do traballo de fin de grao

elaborado e & proteccion da sUa propiedade intelectual. A titularidade dos dereitos
derivados pode compartirse coas persoas titoras, coas cotitoras e coas entidades publicas
ou privadas as que pertenzan, nos termos e condicions previstas na lexislacion vixente.

O traballo de fin de grao podera elaborarse en institucions ou empresas externas a
Universidade de Vigo, nos termos que se establezan nos convenios institucionais asinados.
Nese caso existira a figura dunha persoa cotitora pertencente a institucién ou empresa. A
persoa titora académica compartirA coa persoa cotitora as tarefas de direccion e
orientacion do/a estudante, e sera, en calquera caso, responsabilidade da persoa titora
académica facilitar a xestion.

. O traballo de fin de grao tera a sGa guia docente axeitada a normativa correspondente e

Unica para cada titulacion.

A redaccion dos traballos de fin de grao da Universidade de Vigo debe respectar o emprego
dunha linguaxe inclusiva.

Artigo 4. Da matricula do traballo de fin de grao.

1.

2.

3.

4.

Para poder matricularse no traballo de fin de grao sera requisito imprescindible ter
matriculadas todas as materias requiridas para finalizar o plan de estudos.

A matricula do traballo de fin de grao realizarase nos periodos oficiais de matriculacién dos
estudos de grao.

A matricula do traballo de fin de grao d& dereito a duas oportunidades de avaliacién nun
mesmo curso académico, sempre que se cumpran 0s requisitos para a sua defensa
recollidos no artigo 7.7.

A validez da matricula do traballo de fin de grao sera a mesma que a de calquera outra
materia e, polo tanto, remata o tltimo dia habil do curso académico.

5.

No caso de que o/a estudante tefia depositado o traballo no centro e conte co informe
favorable do seu titor ou titora antes da data limite de entrega de actas da convocatoria de
xullo pero non relina os requisitos para poder defender o traballo por ter materias
pendentes debera formalizar unha nova matricula noutro curso académico. No curso
inmediatamente seguinte ao do depdsito (e s6 nese curso) o/a estudante tera dereito a
unha matricula reducida do 25% do coste da primeira matricula.

Artigo 5. Da titorizacién do traballo de fin de grao.

1.

Os traballos de fin de grao realizaranse baixo a supervision e direccién dunha persoa que
exercera as tarefas de titorizacion.

A titorizacion consistird en supervisar e orientar o/a estudante na tematica, metodoloxia,
elaboracion, presentacion e calquera outro aspecto académico relativo ao traballo de fin de
grao; asi como facilitar a sua xestion, dinamizar e facilitar todo o proceso ata a presentacion
e a defensa do mesmo.

Podera actuar como persoa titora calquera docente da Universidade de Vigo, co visto e
prace da coordinacion da titulacién ou do 6rgano especificado na normativa interna do
centro. Se a natureza do traballo de fin de grao o requirise, poderanse establecer equipos
titoriais que asumiran as tarefas de titorizacion nos termos que estableza o centro.

. Cando se dean casos de baixa prolongada ou finalizase a sta vinculacion coa Universidade

de Vigo, o centro serd o responsable da substitucion das persoas titoras e establecera os
procedementos que sexan precisos.

Artigo 6. Da asignacions da titorizacion e da tematica do traballo de fin de grao.

1.

Correspodndelle ao centro establecer na sta propia normativa os criterios, procedementos
e o calendario para asignar as persoas titoras de cada estudante, asi como a temética de
cada traballo, aténdose ao recollido no presente regulamento.

Garantiraselle a todo o estudantado matriculado na materia de traballo de fin de grao a
debida titorizacion.

Garantirase que se poidan desenvolver traballos con temas relacionados cos contidos
especificos da titulacion, e que o estudantado dunha titulacion con varios itinerarios poida
realizar o seu traballo de fin de grao dentro da tematica do itinerario que estea a cursar.

. Establecerase un calendario para todo o proceso de adxudicacion de persoas titoras e

temas que posibilite elaborar axeitadamente os traballos dentro dos limites do calendario
académico oficial da Universidade de Vigo aprobado para cada curso académico.

O centro ou centros responsables do titulo daranlle a debida publicidade das adxudicaciéns
definitivas da titorizacion a cada estudante. Poderanse reclamar fronte a estas

adxudicacions no prazo de sete dias naturais ante o érgano establecido na normativa
interna do centro.

A adxudicacion da titorizacién e da temética para o traballo de fin de grao tera validez
méaxima de dous cursos académicos. Unha vez transcorrido tera que volver a realizarse un
novo proceso de adxudicacion.

Cada centro regulara o procedemento para que o/a estudante poida solicitar un cambio na
titorizacion ou no tema do seu traballo de fin de grao, e para que a persoa titora poida
solicitar o cambio de estudante asighado/a e de temas ofertados.

Artigo 7. Da presentacion e defensa do traballo de fin de grao.

1.

Cada traballo de fin de grao seré presentado e defendido polo seu autor ou autora ante un
tribunal de avaliacion que o avaliara e cualificard.

Os centros, atendendo a criterios organizativos e de programacion docente, estableceran
as datas de celebracion das defensas dos traballos de fin de grao dentro dos limites do
calendario académico oficial da Universidade de Vigo. En calquera caso debera garantirse
o cumprimento das horas de traballo correspondentes aos ECTS do traballo de fin de grao.

Cada estudante solicitard a defensa do TFG unha vez recibido o informe favorable da
persoa titora. Os centros estableceran o procedemento de depdsito do traballo e os prazos
para realizar a solicitude de defensa.

. Excepcionalmente, a Xunta do Centro ou, de ser o caso, a comisién delegada, podera

autorizar a defensa sen o preceptivo informe favorable da persoa titora tras a peticion
formal e motivada polo/a estudante.

A defensa do traballo de fin de grao realizada polos/as estudantes podera ser publica e
presencial. A Xunta do Centro ou, de ser o caso, a comision delegada, con caracter
excepcional e tras a peticion formal e motivada polo/a estudante e a persoa titora ou cotitora
podera autorizar a defensa a distancia de xeito virtual, sempre e cando concorran as
condiciéns técnicas, administrativas e econdémicas que permitan a sla viabilidade.

No caso de defensa publica, a Xunta de Centro ou a comisién delegada correspondente
deberd establecer e anunciar publicamente a estrutura e a duracién maxima da exposicion,
asi como a data, hora e lugar da mesma.

. O TFG s6 podera ser defendido e avaliado cando se tefia constancia de que o/a estudante

superou todos os créditos necesarios para a obtencion do titulo de grao, agas os
correspondentes ao propio TFG. O Centro debera verificar que se cumpren estes requisitos
para autorizar a sta presentacion. Para estes efectos, no caso de que na data limite de
entrega de actas das materias ainda non se recepcionaran todas as actas, a secretaria do
Centro solicitara do profesorado encargado desas materias que informe sobre as
cualificacions do alumnado que solicitase defensa para esa convocatoria.

Artigo 8. Da avaliacion e cualificacion do traballo de fin de grao.

1. O presente regulamento contempla dous mecanismos de avaliacion e cualificacion do
traballo fin de grao: avaliacion e defensa ante un tribunal colexiado e ante un tribunal
unipersoal. A normativa propia de cada centro deberd indicar, para cada unha das
titulacions de grao que imparta, se opta por utilizar unicamente unha destas modalidades,
ou ben ambalas duas.

No caso de que para un grao se contemplen ambas modalidades, a Xunta de Centro ou a
comision en que delegue establecera os criterios, prazos e mecanismo destinados a facer
efectiva a opcion de cada estudante, dentro dos limites fixados polo presente regulamento.
En todo caso ambas opcions seran excluintes entre si para cada estudante.

2. O tribunal de avaliacion asignado avaliara e cualificard cada traballo de fin de grao
presentado e defendido. A cualificacion deste tribunal podera ser Unica ou podera supofier
unha porcentaxe da cualificacién final que, de ser o caso, sera polo menos do 70%; o resto
pode depender doutros criterios, sistemas de avaliacién e responsables establecidos na
normativa interna do centro.

3. O tribunal de avaliacion do traballo de fin de grao deliberara sobre a cualificacion dos
traballos sometidos & sua avaliacion tendo en conta a documentacion presentada por cada
estudante, a exposicién publica dos traballos e, de ser o caso, o informe da persoa titora.

4. A cualificacién global tera en conta, polo menos, a calidade cientifica, técnica ou artistica
do traballo presentado, a calidade do material entregado, os contidos incluidos e o grao
de adquisicion das competencias especificas da titulacion, incluidas as competencias
transversais. Os criterios de avaliacion quedaran recollidos na guia docente do traballo de
fin de grao de cada titulacion.

5. No caso de obter a cualificacién de suspenso, o tribunal de avaliaciébn achegaralles ao/a
estudante e, de ser o caso, & persoa titora, un informe coas recomendacions oportunas
para mellorar o traballo e a sta posterior avaliacion.

6. A entrega de actas dos traballos de fin de grao estara rexida polos tempos méximos de
entrega de actas fixados no calendario académico oficial da Universidade de Vigo.

Artigo 8 bis. Da avaliacién e cualificacion por Tribunal Colexiado.

1. A Xunta de Centro ou a comision en quen delegue nomeard, en base a criterios publicos
e motivados, o tribunal de avaliacion colexiado do traballo de fin de grao entre o
profesorado da titulacién (ou profesorado do centro se asi se recolle na normativa propia
deste). Este estara constituido polo menos por tres persoas que exerceran presidencia,
secretaria e vogal, podendo haber mais dunha persoa vogal. Debido as caracteristicas
dos traballos presentados ou ao nimero de estudantes que opte por esta modalidade de
avaliacion, poderan nomearse varios tribunais para unha titulacion.

2.

De xeito excepcional, a Xunta de Centro ou a comision delegada por esta, poderé autorizar
gue forme parte do tribunal de avaliacion colexiado outro persoal docente, persoas
colaboradoras ou membros de instituciéns externas a Universidade de Vigo que posuan
unha titulacién de nivel igual ou superior ao grao e que poderan actuar en calidade de
vogais, con voz e voto, ou COmMo persoas asesoras con voz e sen voto.

Na sua normativa interna, o centro definira o papel das persoas titoras e cotitoras na
defensa, avaliacion e cualificacién dos traballos de fin de grao por parte do tribunal de
avaliacion colexiado. As persoas titoras poderan estar presentes con dereito a voz no acto
de defensa. A sUa participacion nas deliberacions do tribunal de avaliacion colexiado sera
excepcional e regularase na normativa interna do centro.

O tribunal de avaliacion colexiado do traballo de fin de grao constituirase formalmente coa
debida publicidade e antelacién ao acto de defensa.

Artigo 8 ter. Da avaliacion e cualificacién por Tribunal Unipersoal.

1.

A Xunta de Centro ou a comision en quen delegue nomeara como tribunal unipersoal para
cada traballo de fin de grao que se avalie nesta modalidade & persoa titora do mesmao.
Nas circunstancias que se regulen na normativa interna do centro, tamén poderd nomear
como tribunal unipersoal a outro/a profesor/a.

O acto de defensa ser& publico e debera anunciarse coa debida publicidade e antelacion.

Artigo 9. Dos traballos de fin de grao realizados noutra universidade.

1.

De acordo co apartado 3.5 deste regulamento, o estudantado pode solicitar a realizacién
do TFG noutra universidade espafiola ou estranxeira que conte cun convenio de
intercambio académico coa Universidade de Vigo. O Centro ou Comision delegada, se
aproba a solicitude, solicitar4 unha persoa titora na Universidade de destino e designara &
persoa responsable do intercambio no centro como cotitora aos Unicos efectos de
supervisar os tramites a desenvolver na Universidade de Vigo.

. Para proceder a defensa, o traballo debera recibir previamente o informe favorable do

titor/a na Universidade de destino e o visto e prace da persoa responsable do intercambio
da Universidade de Vigo.

A Universidade de destino debera enviar un documento no que conste a cualificacion
obtida, a data de defensa e o numero de créditos do TFG.

Disposicién final

A modificacion do artigo 8 aprobada polo Consello de Goberno o 13 de novembro de 2018
entrara en vigor no curso 2019/20.



